Punts 189, 05-2010, p. 14-15

SIN ILS FASTITGS DA GIOVANNI

SEGANTINI

da Matiu Dermont

Giovanni Segantin, La natura (1898-1899), ileli sin taila da glin, 235 x 400 cm, Museum Segantini, San Murezzan

PUNTS ha supplitga Matiu Dermont da
Laax che frequenta la Scola chantuna-
la a Cuira da scriver davart sia lavur
da matura, en la quala el ha documen-
ta la recepziun da l'artist Giovanni
Segantini.

L'idea

Cur che jau hai cumenza a far patratgs tge
che jau vuless far sco lavur da matura, ¢si
per mai sta bainbaud cler che jau vuless far
insatge istoric. A mai interessa l’istorgia,
er 13, nua ch’ella para d’avair be ina pitsch-
na muntada, influenzescha ella tuttina il
temp dad oz. Jau vuleva intercurir pli mani-
dlamain ina persuna. La fin finala ma sun
jau decidi per Giovanni Segantini ed a mia
lavur hai da il num: La recepziun da l'artist
Giovanni Segantini (1858-1899) en trais lieus
impurtants da sia vita (Pusiano, Savognin e
Malogia).

La part impurtanta da mia lavur furma la
retschertga empirica che cuntegna mes agens
resultats. Per eruir la recepziun da Giovanni
Segantini hai jau fatg duas differentas intervi-
stas: in’intervista quantitativa ed in’intervista
qualitativa. Quellas hai jau fatg a Pusiano,
Savognin e Maloja. Pusiano, l'idilla champe-
stra ordvart Milan; Savognin, il vitget alpin
e Maloja, il vitget suveran sisum l'imposanta
vallada da I’Engiadina.

Per dar a tut la lavur ina basa, consista mia

lavur dentant er d’ina recepziun teoretica.
Quella cuntegna ina part biografica davart tut
la vita da Giovanni Segantini, ina retscher-
tga istorica dals trais lieus Pusiano, Savognin
e Maloja sco er ina pitschna part che tracta
l'ovra da Segantini. D’ina vart per sclerir las
cundiziuns che Giovanni Segantini ha chatta
avant maun cura ch’el ¢ arriva, ma oravant
tut per savair era la situaziun actuala, che ha
gea il pli grond effect direct sin la recepziun da
Giovanni Segantini.

Resultats

Cun l'intervista quantitativa hai jau retscha-
vi cifras precisas. Uschia hai jau per exem-
pel constata che a Pusiano savevan be 59%
tgi che Giovanni Segantini ¢. A Savognin
e Maloja ¢ quella quota stada pli auta (77 %
resp. 84%).

Ma interessant esi da cumparegliar I'intervista
qualitativa cun la quantitativa.

Nua che Segantini ¢ fitg enconuschent n’esi
betg en mintga cas ditg che la glieud sappia
er daplirs detagls dad el. Jau sun sta per part
fitg sursta. Gist a Maloja ed er a Savognin,
nua ch’ina fitg gronda part da la populaziun
sa tgi che Giovanni Segantini era, hai jau bada
che sche jau vuleva savair insatge pli precis,
na retschaveva jau betg adina ina respos-

ta pli detagliada. In pau paradox para a mai
en quest connex lura che la dumonda, sch’el
saja impurtant per lur lieu, vegniva respundi-
da fitg franc cun in gea. Sch’el ¢ tant impur-
tant per il vitg, pertge na san ins alura gnanc,
exclus da tschertas excepziuns, da sia derivan-
za taliana u da sia mort prematura?

Da questa critica stoss jau excluder noss
vischins da I'Italia. A mai para che Segantini
vegni recepi a Pusiano pli ferm sco ina persu-
na individuala cun tut sias fassettas e betg sco
in object turistic ch’i vala da commerzialisar.
Tut en tut pon ins dentant dir che la popu-
laritad da Giovanni Segantini ¢ anc adina
fitg gronda. Era passa 100 onns suenter sia
mort ¢ el ina persuna che dumogna cun ses
art d’attrair I’attenziun da la glieud. Sch’ins
s’approfundescha be in zic en la cultura locala
da tuts trais lieus, cumpara vaira svelt il num
da Giovanni Segantini. Sco in fil cotschen sa
tira la preschientscha da Segantini atras ils
vitgs nua ch’el ha vivi.

Experientschas

Las experientschas che jau hai fatg durant la
lavur en stadas numerusas. Sper mias exper-
ientschas che jau hai fatg cun mes viadis hai
jau survegni in’invista en duas differentas
metodas da far retschertgas davart la recepzi-
un d’ina persuna.

La buna tscherna dal tema ha lura era fatg

L'autur avant la chasa da segantini a Pusiano

a mai pli lev d’investir tut il temp, saja quai
davant il computer, dumandond persu-
nas, viagiond u discutond. Jau hai pudi far
ina lavur fitg variada ch’e stada, cur che jau
m’aveva mintgamai surmunta d’entschaiver,
fitg bella.

Engraziar fitg vuless jau a Chasper Pult, mes
mentur, na be sco persuna cumpetenta dal
fatg, mabain era sco ina persunalitad moti-
vanta.

